
Vendim i Këshillit të Mediave të Shkruara të Kosovës ndaj 

ankesës së Visar Mehmetit, shef i kabinetit të kryetarit të 

komunës së Preshevës kundër portalit Gazeta Metro 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Visar 

Mehmetit, shef i kabinetit të kryetarit të komunës së 

Preshevës kundër portalit Gazeta Metro lidhur me artikullin 

“Shefi i kabinetit të kryetarit të Preshevës ka prodhuar 

dosje të krimeve të luftës për kosovarët në Serbi” të 

botuar më 16 shtator 2019, dhe mori këtë: 

- Ankesa miratohet.  

 

 



 

 

 

 

 

A R S Y E T I M I 

 

 

Ankuesi pretendon që media ka publikuar shkrimin i cili 

shkruan të pavërteta dhe për më shumë media asnjëherë nuk e 

ka marr në konsideratë dhe as që e ka pyetur ankuesin në 

lidhje me pretendimet që shkruan, pra nuk i është dhënë e 

drejta për t’u përgjigjur. Sipas ankuesit të pavërtetat e 

shkrimit janë të mëdha meqë aktiviteti i tij për kohën që 

është shkruar shkrimi ka qenë i njohur dhe publik, ndërsa 

akuzat kundër tij duken akuza për qëllime të ulëta. Ankuesi 

pretendon që përmes botimit të shkrimit është shkel Kreu II 

(Raportimi i së vërtetës) pikat 1, 4 dhe 6 dhe Kreu IV (E 

drejta për t’u përgjigjur) pika 3, të Kodit të Mediave të 

Shkruara 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

Ankuesi ka të drejtën që të paraqes ankesë kundër medias së 

shkruar, meqë media i ka kushtuar shkrim atij. Media tërë 

shkrimin e saj e ka bazuar në CV e ankuesit duke e 

paraqitur edhe si fotografi për lexuesit. Tutje media 

përmes shkrimit jep kuptimet të cilat nuk i bazon në asnjë 

provë tjetër të besuar për publikun, ashtu që vije në 

përfundime të cilat do të duhet të konfirmoheshin edhe nga 

burime të tjera përmes hulumtimit. 

 

Pra sipas Kreut II (Raportimi i së vërtetës) pika 1, 

gazetarët, redaktorët dhe vet media ka për obligim që të 

paraqes të vërtetën faktike, meqë publiku duhet ta dijë 

atë. Informatat e paraqitura në shkrim janë gjysmake. Media 

e shkruar po ashtu duhet në shkrimet e saja ta bëjë të 

qartë dallimin në mes të opinionit dhe lajmit. Në rastin në 

fjalë shkrimi është i publikuar si lajm. Në lidhje me 

përdorimin e fotografive për qëllim të keqinformimit, KMShK 

konsideron se media e shkruar është dashur të publikoj një 

fotografi të tillë vetëm në rastin kur do të ishte dëshmuar 

ajo çka pretendohet me shkrim. 

 



Në lidhje me Kreun IV (E drejta për t’u përgjigjur) pika 3, 

media e shkruar nuk ka respektuar Kodin e Mediave të 

Shkruara të Kosovës, në momentin që nuk ka kërkuar mendimin 

e ankuesit në lidhje me pretendimet që ka shkrimi. 

KMShK gjen se shkrimi si i tillë është në kundërshtim me 

Kreun II (Raportimi i së vërtetës) dhe Kreun IV (E drejta 

për t’u përgjigjur)të Kodit të mediave të Shkruara. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


